Mladi i jednakopravnost spolova u političkom životu BiH
 

 Mladi, jednakopravnost spolova i politika, još u Bosni i Hercegovini, po mom mišljenju nespojive stvari. Analizirajući svaki aspekt pojedinačno ne vidim kristalno jasno individualnog krivca zašto ne mladi u politici i zašto i da li politika degradira mlade. Da li žene, kojih je definitivno manje u bh političkom životu se jednostavno ne žele baviti politikom ili mlade djevojke nisu dovoljno hrabre da preuzmu tako veliku odgovornost? Pruža li nam okruženje mogućnost bavljenja “omladinskom politikom” i da li u mladim ljudima vidi potencijal? Puno je pitanja ali i odgovora zašto bh društvo stagnira u svakom polju progresije mladih i jednakog broja i muškaraca i žena na čelnim i odgovornim pozicijama u vlasti.

 

Politika je danas stvar koja se ne uzima previše ozboljno u našem društvu. Ne uzimaju je ozbiljno naši političari i političarke, ne uzimaju je ozbiljno glasači a oni mladi ljudi, koji mogu biti nevjerovatna masa i nevjerovatna sila, su kao mladi a već depresivni i razočarani. Izgleda da su razočarani politikom koju samo rijetki žele promijeniti. U Bosni i Hercegovini je danas sasvim normalno da na dan izbora ljudi odu na roštilj, sasvim je normalno da bh javnosti poznaje eminentne ličnosti iz političkog života, nažalost samo po negativnom. Biti političar/ka je danas jako popularno, mediji prate svaki njihov korak, gostuju u svim, kako političkim, vjerskim, kulinarskim, muzičkim, kulturnim, sportskim i drugim emisijama. Normalno je da naši građani/ke se čitav život zadovoljavaju mali stvarima i stapaju se sa sredinom koja već 15 godina ne izalzi iz hronične depresije, osvrčići se samo na prošlost i “Titovo doba”. Pa dobro, to i jeste normalno kada živite u BiH, ali mi nije normalno svoj vlastiti život posmatrati od nekud sastrane, a ne vidjeti da naši životi zavise samo od nas i našeg aktivizma. 

 

Zašto je politika predmet mog pisanja i zašto mislim da je važnost aktivnijeg učešća mladih i žena u politici jako bitna, pokušat ću objasniti kroz važnost političkog odlučivanja u svakom segmentu našeg društva. Ponekad nismo svjesni, ali politika nam diktira šta ćemo učiti u školama i fakultetima, koliko će dobro zdravstvo funkcionisat, da li će se ulagati u nova radna mjesta. Od politike nam zavisi mobilnost, da li će zaštita okoline biti na nivou da okruženje u kojem živimo je okolina dovoljno čista i zdrava, da li će kultura biti predmetom našeg bavljenja i kako ćemo gledati na druge i drugačije. Sve je to politika i kada svatimo da ona diktira svaku stvar koju pogledamo oko sebe, kada svatimo da u par prostorija, Državnog parlamenta, Vladama entiteta, Kantonalnim skupštinama i Općinskim viječima se diktiraju naši životi, onda možemo svatiti da biti pasivan u smislu biti odbojan prema politici, nema nekog smisla po naše živote.

 

Gledajući trenutnu situaciju i strukturu Parlamentarne skupštine BiH od 42 poslanika, 7 je žena i niti jedna osoba mlađa od 30 godina ( sa 3 od 42 osobe starosne dobi do 35 godina). U Domu naroda BiH od 15 zastupnika, 2 su žene i bez mlađih zastupnika od 30 godina. Ministri Vlade federacije BiH od njih 15, jedna je ministrica i bez osoba mlađih od 30 godina. 30 godina uzimam kao dob koja se smatra granicom za mladu osobu. Ministri Vlade Republike Srpske od njih 16 samo su 2 žene i niti jedna mlađa osoba od 30 godina. Kantonalne vlade i Općinska vijeća imaju sličan broj žena i mladih ljudi. U BiH od 86 političkih subjekata, na čelu samo jedne političke partije je žena. U svim Općinskim viječima u BiH samo 2 osobe su mlađe od 23 godine.

 

To je naša realnost, postotci narušavanja spolne i dobne razvnoteže su zastrašujući. Približiti politiku ženama, mladim djevojkama i uopšte mladim ljudima značilo bi kreiranje svijesti, koja u BiH danas nedostaje, o tome da u politici ima mjesta za žene i mlade ljude i da im takva politika nudi mogućnost da sprovedu svoje ideje, da rade na temama koje su u njihovom interesu. Osobe koje su svoje znanje stekle na domaćim i inostranim fakultetima trebaju da se kroz politički angažman koji se kreira kroz djelovanje u određenoj poličičkoj organizaciji, formiraju u buduće političare/ke koji u stranku trebaju da donesu nove, svježe, prosperitetne ideje, ideje ne opterećene prošlošću. Samo takav angažman i djelovanje drugog, nezastupljenijeg spola i mladih ljudi može donjeti brže i efikasnije promjene koje će se odraziti na sve društvene tokove i dati pozitivan primjer da ravnopravnost u svakom smislu, ima smisla. 

Izbornim zakonom BiH definisano je da na listama za sve nivoe vlasti stranke na svojim listama trebaju da delegiraju određeni broj žena. Ovim zakonom je predviđeno da žene imaju mogućnosti da budu izabrane od strane glasača ali to kao što smo mogli primjetiti u predhodnoj statistici da se nije odrazilo onako kako je perdviđeno. 

 

Ovom društvu je potrebno da predrasude o mladima kao subjektu odlučivanja i ženama kao majne vrijednim, konačno se ostave po strani kako bi naša djeca i buduće generacije mogle živjeti i boljem vremenu. Mislim da BiH ima dovoljno potencijala koji se budi djelujući kroz nevladin sktor i političke podmadke. 

U BiH postoje žene koje djeluju i rade u politici,  postoje mlade djevojake koje se bave politikom, u BiH postoji nekolicina koja svojim primjerom može uticati na val pozitivne energije ali zaista trebamo se probuditi i izaći iz uspavanih čahura i početi posmatrati sebe kao individuu a ne kao dio mase, diktirane od strane nekog ili nečeg.

